Republika e Kosovés
Republika Kosova — Republic of Kosovo
Késhilli Prokurorial i Kosovés -Tuzila¢ki Savet Kosova — Kosovo Prosecutorial Council

Késhilli Prokurorial i Kosovés né mbéshtetje té nenit 7, paragrafi 1, nénparagrafi 1.31 té Ligjit
nr.06/L — 056 pér Késhillin Prokurorial té Kosovés, nenit 2, paragrafit 3 dhe nenit 60, paragrafit
12 té Ligjit Nr. 08/L-197 pér Zyrtarét Publiké, né takimin e mbajtur mé 00.00.2024, miratoi si
vijon:

RREGULLORE NR. 05/2024

PER PROCEDUREN DISIPLINORE TE STAFIT ADMINISTRATIV NE SISTEMIN
PROKURORIAL TE KOSOVES

Neni 1
Qéllimi

Kjo rregullore pércakton procedurén disiplinore, themelimin dhe pérbérjen e Komisionit
Disiplinor dhe llojet e masave gé shgiptohen ndaj stafit administrativ né sistemin prokurorial,
varésisht nga llojet e shkeljeve té detyrave té punés.

Neni 2
Fushéveprimi

Kjo rregullore zbatohet ndaj stafit administrativ né sistemin prokurorial, té cilét jané té punésuar
né sistemin prokurorial.
Neni 3
Pérkufizimet

1. Shprehjet e pérdorura né kété rregullore kané kuptimin né vijim:

1.1 DPSKPK- nénkupton Drejtorin e Pérgjithshém té Sekretariatit té Késhillit Prokurorial;

1.2 LZP - nénkupton Ligjin Nr. 08/L-197 pér Zyrtarét Publiké;

1.3 SPRK — nénkupton Sistemin Prokurorial t& Republikés sé Kosovés;

1.4 DBNJ- nénkupton Departamentin pér Burimeve Njerézore;

1.5 DSA- nénkupton Divizionin pér Staf Administrativ;

1.6 KD — nénkupton Komisionin Disiplinor;

1.7 Stafi administrativ i punésuar né sistemin prokurorial - nénkupton té gjithé té punésuarit né
sistemin prokurorial, té cilét gézojné statusin e népunésit civil me status té vecanté konform
Ligjit pér Zyrtarét Publiké.



Neni 4
Pérgjegjésia disiplinore
1. Stafi administrativ né SPRK mban pérgjegjési disiplinore pér shkelje té detyrave dhe
pérgjegjésive, né rastet kur nuk kryen detyrat gé i jané dhéné, kur béné zbatim jo té duhur té
tyre, apo kur gjaté ushtrimit té tyre vepron né kundérshtim me aktet normative né fuqi.
Shkelja disiplinore mund té béhet me veprim apo mosveprim.

2. Pérgjegjésia penale nuk e pérjashton pérgjegjésiné disiplinore, nése shkaku i kallézimit penal
pérbén edhe shkeljen e detyrave apo pérgjegjésive té punés.

3. Lirimi nga pérgjegjésia penale nuk nénkupton pérjashtim nga pérgjegjésia disiplinore, nése

shkelja e kryer paraget shkelje té detyrave apo pérgjegjésive té punés.

Neni 5
Parimet e individualizimit t&¢ masave disiplinore

1. Pér pércaktimin e masés disiplinore té zbatueshme, mbikéqyrési i drejtpérdrejté ose
Komisioni Disiplinor bazohet né:

1.1. shkaget, rrethanat e kryerjes sé shkeljes, réndésiné dhe pasojat e saj;
1.2. shkallén e fajésisé;
1.3. ekzistencén e masave té tjera disiplinore t€ méparshme té pafshira;
1.4. Pérpjekjet e méparshme té népunésit pér shmangien apo kufizimin e démit.
2. Pér c¢do shkelje shqgiptohet vetém njé masé disiplinore.
Neni 6
Shkeljet e detyrave dhe pérgjegjésive
1. Shkeljet e detyrave dhe pérgjegjésive té punés mund té jené:
1.1. shkelje té lehta dhe
1.2. shkelje té rénda.

2. Shkelje té lehta konsiderohen:



2.1. mungesa e paarsyeshme né puné deri né dy (2) dité pune radhazi;
2.2. mosrespektimi i orarit té punés;

2.3. sjellja jo e miré gjaté kohés sé punés me mbikéqyrésit, kolegét, vartésit dhe me
publikun;

2.4. shkelja e Kodit té Etikés Profesionale pér punonjésit mbéshtetés té sistemit
prokurorial;

. Shkelje té rénda konsiderohen:

3.1. mosdeklarimi pér konflikt interesi né rastet kur ka dijeni;

3.2. mospérmbushja e detyrave té punés;

3.3. neglizhenca e vazhdueshme né pérmbushje té detyrave té punés;

3.4. mosrespektimi i afateve té caktuara pér pérmbushjen e detyrave té punés;

3.5. moszbatimi i dispozitave ligjore pér pérmbushjen e detyrave funksionale;

3.6. veprimet apo mosveprimet gé kané shkaktuar pasoja;
3.7. shkelja e rregullave té pércaktuara né Kodin e Etikés;
3.8. sjellja e papérshtatshme gé démton reputacionin e sistemit prokurorial;

3.9. vénia né lajthitje e sistemit prokurorial pérmes dhénies sé informatave té gabuara ose
fshehja e té dhénave zyrtare kur kérkohen pér géllime zyrtare;

3.10. pérfitimi apo ofrimi né ményré té drejtpérdrejté ose té térthorté té dhuratave, favoreve,
premtimeve ose trajtimeve preferenciale gé ndodhin pér shkak té detyrés;

3.11. braktisja e punés ose mungesa e paarsyeshme dhe e vazhdueshme pér tri (3) ose mé
shumeé dité pune;

3.12. pérséritja e shkeljeve té lehta disiplinore dy (2) apo mé shumé heré;

3.13. moslajmérimi i shkeljeve té rénda gé lidhet me detyrat e punés nga stafi administrativ
i sistemit prokurorial,

3.14. démtimi i pasurisé shtetérore, pérdorimi i saj jashté pércaktimit zyrtar apo
keqgpérdorimi i pasurisé shtetérore;

3.15. kryerja e aktiviteteve gé bien ndesh me interesat e sistemit prokurorial apo veprimet
gé démtojné sistemin prokurorial dhe organet e tjera shtetérore;



3.16.

3.17.

3.18.

3.19.

3.20.

3.21.

3.22.

3.23.

3.24.

3.25.

sjellja apo kércénimi gqé u pamundéson, i pengon apo ua véshtiréson té tjeréve
kryerjen me sukses té detyrave zyrtare té punés;

fshehja e fakteve, provave apo té dhénave zyrtare, kur ato kérkohen pér géllime
zyrtare;

mosruajtja e konfidencialitetit né lidhje me informacionet gé jané té réndésishme pér
institucionin gjaté kryerjes sé detyrave té punés;

shkelja e rregullave pér ruajtjen e informacionit dhe dokumenteve té klasifikuara;
pérdorimi i narkotikéve dhe substancave té tjera narkotike té ndaluara;
pérdorimi i alkoolit né vend té punés ose ardhja i dehur né puné;

kegpérdorimi i detyrés zyrtare lidhur me procedurén e rekrutimit nga anétarét e
komisionit té rekrutimit qé jané shérbyes civilé;

ngacmimet né vendin e punés apo gjaté ushtrimit té detyrés, qé cenojné integritetin
moral dhe fizik, si dhe ato seksuale;

diskriminimi mbi baza gjinore, racore dhe té tjera, sipas ligjit pérkatés kundér
diskriminimit;

shkelja e detyrimeve té pércaktuara né legjislacionin né fugi.

Neni 7
Procedura disiplinore

Procedura disiplinore nénkupton veprimtariné administrative gé nga momenti i njoftimit
me shkrim, me té cilin pretendohet se stafi administrativ i sistemit prokurorial ka kryer
shkelje disiplinore dhe deri né marrjen e vendimit pérfundimtar nga mbikéqyrési i
drejtpérdrejté ose nga Komisioni Disiplinor.

Procedura disiplinore fillon mbi bazén e dyshimit té bazuar pér shkeljen e detyrave dhe
pérgjegjésive té punés nga stafi administrativ i sistemit prokurorial. Informatat e
pranuara né ményré anonime, sé bashku me déshmi té tjera mund té shérbejné si bazé
pér té krijuar dyshimin e bazuar pér fillimin e procedurés disiplinore.

Mbikéqyrési i drejtpérdrejté detyrohet té fillojé procedurén disiplinore pér shkeljet e
lehta té detyrave dhe pérgjegjésive té punés nga stafi administrativ i sistemit
prokurorial.

Komisioni Disiplinor fillon procedurén pér shkelje té rénda té detyrave dhe
pérgjegjésive té punés:

4.1. me kérkesé té mbikéqyrésit té drejtpérdrejté té stafit administrativ té sistemit

prokurorial;

4.2. bazuar né té gjeturat dhe/apo rekomandimet e ¢do organi tjetér publik ose njésie
me kompetenca kontrolli administrativ, inspektimi financiar apo auditimi, ose té
cdo zyrtari tjetér brenda sistemit prokurorial, si dhe me kérkesén e qytetarit;

4.3. me nismén e ¢do anétari t¢ komisionit, mbi bazén e dyshimit té bazuar pér
kryerjen e njé shkeljeje disiplinore.

5. Procedura disiplinore fillon pa vonesé, por jo mé voné sesa brenda afatit dy (2) vjecar
nga data e kryerjes sé shkeljes sé lehté dhe jo mé voné sesa pesé (5) vjet nga data e
kryerjes sé shkeljes sé réndg.

6. Nése ka arsye té besohet se vazhdimi i ushtrimit té detyrés nga stafi administrativ i
sistemit prokurorial, ndaj té cilit ka filluar njé proceduré disiplinore, pengon hetimin
disiplinor apo mund té cenojé ushtrimin e pérshtatshém té detyrés sé tij, Komisioni
Disiplinor mund té vendosé pezullimin e pérkohshém té stafit administrativ té sistemit
prokurorial ose té marré ¢cdo masé tjetér té pérshtatshme, deri né marrjen e vendimit

pérfundimtar. Vendimi pér pezullim, sipas kétij paragrafi, éshté veprim i ndérmjetém
procedural, ndaj té cilit nuk lejohet ankesa.

Neni 8
Raportimi i shkeljeve té detyrave dhe pérgjegjésive

1. Stafi administrativ i sistemit prokurorial, kur é&shté né dijeni apo dyshon pér shkelje té
réndé té detyrave dhe pérgjegjésive, té kryer nga stafi tjetér administrativ i sistemit
prokurorial, duhet té raportojé até me shkrim tek mbikéqyrési i drejtpérdrejté i stafi
administrativ pér té cilin pretendohet se ka kryer shkeljen.

2. Kur shkelja éshté raportuar nga qytetarét, institucione dhe/apo zyrtaré jashté sistemit
prokurorial ku bén pjesé stafi administrativ pér té cilin pretendohet se ka kryer shkeljen,
ajo i raportohet Drejtorit té Pérgjithshém té SKPK-sé.

3. Njoftimi i paragitur sipas paragrafit 1 dhe 2 té kétij neni i dérgohet pa vonesé
mbikéqyrésit té drejtpérdrejté apo Komisionit Disiplinor, sipas rastit.

Neni 9
Kompetenca pér shqiptimin e masés disiplinore

1. Masat disiplinore pér shkeljet e lehta shgiptohen nga mbikéqyrési i drejtpérdrejté dhe
Drejtori i Pérgjithshém i SKPK-sé.

2. Masat disiplinore pér shkeljet e rénda shqgiptohen nga Komisioni Disiplinor.

Neni 10
Regjistrimi i masés disiplinore

Masat disiplinore regjistronen né dosjen individuale fizike dhe elektronike té stafit

administrativ nga Divizioni pér Staf Administrativ, me pérjashtim té vérejtjes verbale.

Neni 11
Themelimi dhe pérbérja e Komisionit Disiplinor

1. Drejtori i Pérgjithshém i SKPK-sé me vendim themelon Komisionin Disiplinor me
mandat dy (2) vjecar.

2. Komisioni Disiplinor pérbéhet nga tre (3) anétaré gé pérfshin njé (1) anétar té nivelit
drejtues, njé (1) anétar té nivelit profesional dhe njé (1) anétar nga DBNJ-ja, sé paku
njeri nga anétaret duhet té jeté jurist.

3. N&é rastet kur Komisionit Disiplinor i pérfundon mandati i pércaktuar si né paragrafin 1
té kétij neni dhe ka né shqyrtim procedura gé nuk jané pérfunduar, komisioni pérfundon
ato procedura pér té cilat ka filluar shqyrtimi.

4. NEé rast se procedura disiplinore fillohet pér njé nga anétarét e komisionit disiplinor, ai
zévendésohet nga Drejtori i Pérgjithshém i SKPK-sé me njé tjetér pjesétar té stafit
administrativ té nivelit té njéjté nga sistemi prokurorial.

5. N& rast kur kryesuesi apo anétarét e Komisionit Disiplinor kané konflikt interesi apo kur
konflikti i interesit paragitet ndérkohé, ata zévendésohen nga Drejtori i Pérgjithshém i
SKPK-sé pér raste si né vijim:

5.1. kur kryesuesi apo anétari i Komisionit éshté né pozité t¢ mbikéqyrésit té
drejtpérdrejté ndaj shkelésit té dyshuar apo anasjelltas;

5.2. kur kryesuesi apo anétari i komisionit ka gené i démtuar nga shkelési i
pretenduar;

5.3. kur kryesuesi apo anétari i komisionit me shkelésin e pretenduar plotésojné
kushtet e parapara né LPPA-ja pér rastet e pérjashtimit nga procedura.

6. Pér procedurén dhe vendimmarrjen e Komisionit Disiplinor zbatohen dispozitat e LPPA-
Sé.

Neni 12
Kompetencat e Komisionit Disiplinor

1. Komisioni Disiplinor ka kéto kompetenca:
1.1.  Té shqyrtojé provat lidhur me shkeljen e supozuar;

1.2.  Té vendosé né bazé té provave nése éshté kryer shkelja dhe
1.3.  Té pércaktojé masén gé duhet shqiptuar.



Neni 13
Seancat e Komisionit

Komisioni fillon menjéheré shqyrtimin e fakteve dhe provave né procedurén disiplinore
pas pranimit té kérkesés pér inicim té procedurés disiplinore nga Divizioni pér Staf
Administrativ.

Divizioni pér Staf Administrativ né afat prej 10 ditésh nga dita e pranimit té kérkesés pér
inicim té procedurés disiplinore e procedon pér shqyrtim né Komisionin Disiplinor.

Komisioni vleréson faktet dhe rrethanat e rastit gé jané té nevojshme pér marrjen e
vendimit.

Komisioni kryen edhe kéto veprime deri né marrjen e vendimit:

4.1. mund té marré né pyetje stafin administrativ, ndaj té cilit éshté iniciuar procedura
disiplinore, déshmitarét dhe verifikon faktet;

4.2. shqyrton dokumentacionin pérkatés;

4.3.  mund té ftojé iniciuesin e procedurés disiplinore pér té marré deklaratén e tij lidhur
me rastin dhe

4.4. Kkryen ¢do veprim tjetér té nevojshém pér verifikimin e ngjarjes.

. Procedura administrative disiplinore garanton té drejtén e stafit administrativ té sistemit
prokurorial pér t’u njoftuar lidhur me fillimin e procedurés, pér t’u informuar lidhur me
shkeljen faktike t€ pretenduar dhe provat pér kryerjen e saj, t€ drejtén pér t’u dégjuar, pér
té paraqitur prova, té drejtén pér té pasur gasje né dokumente gé lidhen me procedurén,
pér mbrojtje juridike, t€ drejtén pér t’u asistuar, si dhe t€ drejté€n pér t’u ankuar ndaj
vendimit pérfundimtar.

. Seancat e Komisionit jané t& mbyllura, pérpos nése parashihet ndryshe me legjislacionin
né fugi dhe mbahen me praniné e té gjithé anétaréve.

. Procedura dhe vendimmarrja zhvillohet né pérputhje me ligjin pérkatés pér procedurén
administrative dhe pérfundohet né afat prej (35) ditésh nga dita e pranimit té kérkesés nga
Divizionin pér Staf Administrativ.

. Procedura disiplinore duhet té pérfundojé né afat prej dyzet e pesé (45) ditésh pas pranimit
té kérkesés pér inicim té procedurés disiplinore né Divizionin pér Staf Administrativ.

. Vendimi i Komisionit i dorézohet népunésit civil dne DBNJ-sé, njé ekzemplar i vendimit
béhet pjesé e dosjes personale té népunésit civil.



Neni 14
Pérmbajtja e vendimit

. Vendimi i Komisionit Disiplinor duhet té pérmbajé:

1.1.  logon e sistemit prokurorial;

1.2.  bazén ligjore;

1.3.  té dhénat e stafit administrativ, ndaj té cilit éshté shqiptuar masa disiplinore;
1.4.  llojin e masés disiplinore qé éshté marré;

1.5.  llojin e shkeljes disiplinore;

1.6. arsyetimin e vendimit;

1.7.  rastet e shkeljeve té méparshme disiplinore nése ka dhe masat e marra dhe
1.8.  Kkeéshillén juridike.

Neni 15
Vendimet e Komisionit Disiplinor

Komisioni Disiplinor, pas mbajtjes sé seancés disiplinore, vlerésimit té fakteve dhe
provave, mund té vendosé pér:

1.1.  té ndérpreré procedurén disiplinore atéheré kur:
1.1.1. éshté vértetuar se nuk ka shkelje disiplinore.

1.2.  té shqiptuar masén disiplinore atéheré kur nga faktet dhe provat vértetohet se stafi
administrativ né sistemin prokurorial ka kryer shkeljen, pér té cilén paragitet
njoftimi po kérkesa.

. Vendimi i Komisionit duhet té jeté me shkrim dhe duhet t’i komunikohet shkelésit nga
Udhéhegési i Departamentit pér Burime Njerézore/Divizioni pér Staf Administrativ
brenda tre (3) ditéve té punés nga marrja e vendimit.

Neni 16
Masat disiplinore me rastin e kryerjes sé veprés penale

Ndaj stafit administrativ té sistemit prokurorial qé ka kryer vepér penale, e cila dénohet
sipas ligjit penal, nuk mund té aplikohet asnjé masé disiplinore para marrjes sé njé
vendimi té formés se preré.

Pérgjegjésia personale pér kryerjen e njé vepre penale ose kundérvajtje gjaté ushtrimit té
detyrave administrative nuk e pérjashton pérgjegjésiné disiplinore té stafit administrativ
té sistemit prokurorial, me kusht gé vepra gjithashtu té pérbéjé shkelje té detyrés, sic
éshté pércaktuar me kété rregullore.

Drejtori i Pérgjithshém i SKPK-sé mund té pezullojé stafin administrativ té sistemit
prokurorial sipas detyrés zyrtare né rastet kur:



3.1.  kundér tij/saj éshté iniciuar proceduré penale pér kryerje té veprés penale gjaté
ushtrimit té funksioneve té tij/saj;

3.2.  stafi administrativ mbahet né arrest né pritje té gjykimit dhe
3.3.  kur prania e stafit administrativ né zyré mund té pengojé hetimet.

4. Stafi administrativ i sistemit prokurorial, i pezulluar sipas detyrés zyrtare, gjaté pezullimit
pérfiton 50% té pagés sé ploté, duke pérjashtuar ¢do lloj shtese né pagé deri né fund té
pezullimit.

5. Né rast se procedura disiplinore apo procedura penale pérfundon pa njé masé disiplinore,
gjegjésisht dénim penal, stafi administrativ i sistemit prokurorial qé ka gené i pezulluar
me pesédhjeté pér gind (50%) té pagés sé saj/tij, i kompensohet pjesa e ndaluar e pagés
bazé.

6. Periudha e pezullimit do té llogaritet si pérvojé pune né shérbimin civil né rast se shpallet
I pafajshém me vendim té formés sé preré apo nése procedura pérfundon pér shkage té
tjera.

7. Nése stafi administrativ i akuzuar pér kryerje té veprés penale shpallet i pafajshém:

7.1. ai/ajo do té kthehet né vendin e punés dhe né dosje nuk do té pérfshihet asnjé
pérmendje e procedurés penale dhe/ose pezullimit;

Neni 17
Masat disiplinore

1. Masat disiplinore shgiptohen né raport té drejté me shkeljen e kryer.

2. Masat disiplinore, té cilat mund té shgiptohen ndaj stafit administrativ né sistemin
prokurorial pér shkelje té lehta jané:

2.1. Vérejtja verbale nga mbikéqyrési i drejtpérdrejté shqiptohet né proporcion me
pasojat e shkaktuara dhe ka pér géllim késhillimin dhe paralajmérimin e stafit pér
masa té tjera disiplinore, mé té rénda, né rast té pérséritjes sé shkeljes.

2.2. Paralajmérimi me shkrim nga mbikéqyrési i drejtpérdrejté shgiptohet né proporcion
me pasojat e shkaktuara dhe vendoset né dosjen personale té stafit administrativ.

2.3. Vérejtje me shkrim dhe mbishkrimi né dosjen personale té stafit administrativ té
sistemit prokurorial shgiptohet nga udhéhegési i drejtpérdrejté.

2.1.1 Shqiptimi masés sé paraparé me nén paragrafin 2.1. té kétij neni béhet brenda dy
(2) ditéve té punés, kurse pér masat e parapara me nénparagrafét 2.2. dhe 2.3. té kétij
neni duhet té béhet brenda shtaté (7) ditéve prej kur dyshohet se éshté kryer shkelja.

3. Masat disiplinore pér shkeljet e rénda té detyrave té punés, té pércaktuara né nenin 5 té késaj
rregulloreje, stafit administrativ sistemit prokurorial mund t’i shgiptohen kéto masa
disiplinore:

3.1. ndalimi nga njézet pér qgind (20%) deri né pesédhjeté (50%) té pagés bazé
pér njé periudhé deri né gjashté (6) muaj;

3.2. ndalimi i avancimit/emérimit né kategori mé té larté, pér njé periudhé nga njé (1)
deri né pesé (5) vjet;

3.3. transferimi né pozité té ngjashme né klasé dhe kategori té njéjté;
3.4. uljané pozité;
3.5. pezullimi nga pozita pa pagesé deri né gjashté (6) muaj;

3.6. pezullimi nga pozita me ndalim deri né pesédhjeté pér gind (50%) té pagés bazé,
deri né njé (1) vit dhe

3.7. largimi nga shérbimi civil.
Neni 18
Parashkrimi i masave disiplinore
1. Masat disiplinore té evidentuara né dosjen individuale fshihen nga dosja pas kalimit té

kétyre afateve:

1.1. gjashté (6) muaj nga njoftimi i palés pér masén e pércaktuar né paragrafin 2,
nénparagrafin 2.2 té nenit 17 té késaj rregulloreje;

1.2. njé (1) vit nga njoftimi i palés pér masén e pércaktuar né paragrafin 2, nénparagrafin
2.3 té nenit 17 té késaj rregulloreje;

1.3.dy (2) vjet nga mbarimi i afatit pér té cilén éshté shqgiptuar masa e parashikuar
né paragrafin 3, nénparagrafét 3.1 dhe 3.2 té nenit 17 té késaj rregulloreje;

1.4.tre (3) vjet nga mbarimi i afatit, pér té cilin éshté zbatuar masa e pércaktuar
né paragrafin 3, nénparagrafin 3.3 té nenit 17 té késaj rregulloreje;

1.5. katér (4) vjet nga njoftimi i palés pér masén e pércaktuar né paragrafin 3,
nénparagrafin 3.4 té nenit 17 té késaj rregullore;

1.6. pesé (5) vjet nga njoftimi i palés pér masén e pércaktuar sipas né paragrafin 3,
nén paragrafét 3.5 dhe 3.6 té nenit 17 té késaj rregulloreje dhe

1.7. teté (8) vjet nga njoftimi i palés pér masén e pércaktuar sipas né paragrafin 3,

nénparagrafit 3.7. té nenit 17 té késaj rregulloreje.

2. Deklarimi i fshirjes sé masés disiplinore béhet sipas detyrés zyrtare apo me kérkesé
té pjesétarit té stafit administrativ té sistemit prokurorial, té cilit iu ka shqiptuar masa
disiplinore me vendim té DSA-sé.

3. Pas kalimit té afateve, sipas paragrafit 1 té kétij neni, masa fshihet nga dosja individuale
fizike dhe elektronike.

Neni 19
Shérbimet administrative pér Komisionin Disiplinor

1. DBNJ/DSA-ja do t’i ofrojé shérbimet teknike administrative Komisionit Disiplinor, duke
pérfshiré:

1.1.  dérgimin e njoftimit apo kérkesés té KD-sé pas pranimit té saj;

1.2.  Rregulloren pér Procedurat Disiplinore té Stafit Administrativ né Sistemin
Prokurorial té Kosovés;

1.3.  ofrimin e udhézimeve procedurale pér anétarét e komisionit;

1.4.  ofrimin e shkresave té nevojshme gjaté zhvillimit té procedurés;

1.5.  pérgatitjen e orarit té seancave;

1.6.  dérgimin e ftesés personave kompetenté, té cilét kérkohet té jené prezenté né
seancén e Komisionit Disiplinor, e cila pérfshin datén, kohén dhe vendin e
mbajtjes sé seances;

1.7.  mbajtjen e procesverbalit pér seancén disiplinore dhe

1.8.  dorézimin dhe komunikimin e vendimit iniciuesit te procedurés dhe stafit

administrativ ndaj te cilit éshté zhvilluar procedura disiplinore.

Neni 20
E drejta e ankesés

Pala e pakénaqur me vendimin e Komisioni Disiplinor mundé té paragesé ankesé né Késhillin
e Pavarur Mbikéqgyrés té Shérbimit Civil t&¢ Kosovés brenda afatit prej tridhjeté (30) ditésh nga
data e pranimit té vendimit t&¢ Komisionit Disiplinor.

Neni 21
Hyrja né fuqi

1. Kjo rregullore hyn né fugi ditén e miratimit nga Késhilli Prokurorial i Kosovés.
2. Me hyrjen né fuqi té késaj rregulloreje, mandati i pérbérjes aktuale té Komisionit

vazhdon deri né periudhén e cekur me vendimin me té cilin jané eméruar.

Prishtiné, mé 00 muaji 2024
Ardian Hajdaraj

Kryesues i Késhilli Prokurorial té¢ Kosovés

